
OLIY TA’LIM MUASSASALARIDA SHOVQIN IFLOSLANISHINING
TALABALARNING SOG’LIG’IGA VA TA’LIM SAMARADORLIGIGA
TA’SIRI

Pulotova N., Rakhimov B.

Kirish

Bugungi kunda oliy ta’lim muassasalarida talabalar uchun sog’lom va samarali
o’quv mubhitini yaratish dolzarb masalalardan biri hisoblanadi. Talabalarning o’qish
samaradorligini pasaytiradigan omillar orasida shovqin ifloslanishi muhim rol o’ynaydi.
O’rta maktabdan oliy ta’limga o’tish jarayoni yoshlarda yangi muhitga moslashish bilan
birga, turli sog’lig muammolarini ham keltirib chiqaradi. Talabalar yashash va o’qish
mubhitida yuzaga keladigan shovqin ta’sirida asab tizimi, uyqu sifati va umumiy ruhiy
holatning yomonlashuvi kuzatiladi.

Shovqin ifloslanishi inson salomatligiga jiddiy xavf tug’diradi va o’qish
samaradorligini sezilarli darajada kamaytiradi. Tadqiqotning dolzarbligi shundaki,
talabalarning sog’lom o’quv muhitini ta’minlash hamda shovqin ifloslanishini
kamaytirishga yo’naltirilgan chora-tadbirlarni ishlab chiqish bugungi kunning dolzarb
vazifasidir.

Asosiy qism

Oliy ta’lim muassasalarida talabalar turli shovgin manbalariga duch keladilar:
qurilish ishlari, transport vositalari, sinfxonalardagi texnik jihozlar, koridorlardagi aks
sadolar va hokazo. Tadqiqotlar shuni ko’rsatadiki, shovqinning yuqori darajasi talabalar
asab tizimiga salbiy ta’sir ko’rsatib, ruhiy charchoq, diqqatni jamlay olmaslik va
akademik ko’rsatkichlarning pasayishiga olib keladi.

“Neuroscience” jurnalida e’lon qilingan tadqiqotlar natijalariga ko’ra,
sinfxonalarda hatto eng oddiy fon shovqinlari ham bolalarning o’rganish qobiliyatiga
to’sqinlik gilishi mumkin. Shovqin insonning asab tizimiga ta’sir qiladi va bu holat uzoq
muddatli charchoq va stressga olib keladi. Aynigsa, talabalar orasida yurak-qon tomir
kasalliklari va uyqu buzilishlari keng tarqalgan.

So’nggi yillarda oliy ta’lim muassasalarida akustik dizayn talablariga jiddiy
e’tibor garatilmoqda. Bu borada xususiy oliy ta’lim muassasalari zamonaviy akustik
moslamalar bilan jithozlanmoqda. Talabalar yashash joylarini rejalashtirishda va o’quv
xonalarini akustik talablarga muvofiq jihozlashda quyidagi omillar inobatga olinishi
lozim:

1. Akustik jihatdan to’g’ri qurilish materiallari tanlash.

2. Sinfxonalarni ovoz yutuvchi panellar bilan jihozlash.

3. Transport shovginini kamaytirish uchun yashil hududlar yaratish.

4. Talabalarning psixo-emotsional holatini muntazam kuzatib borish.

Tadqiqot davomida Toshkent tibbiyot akademiyasi va Toshkent amaliy fanlar
universitetida ta’lim olayotgan 18 yoshdan 30 yoshgacha bo’lgan talabalar o’rtasida

so’rovnomalar o’tkazildi. Talabalarning shovqinga nisbatan sezgirligi, uyqu sifati va
o’qish samaradorligi o’rganildi. Shuningdek, laborator usullardan foydalanib, shovqin
darajasi o’lchandi. Tadqiqot natijalari talabalar o’rtasida shovqin ifloslanishining sog’liq
va o’quv samaradorligiga salbiy ta’sirini tasdiqladi.

Xulosa va tavsiyalar

Shovqin ifloslanishi oliy ta’lim muassasalarida talabalarning sog’lig’iga va ta’lim
sifatiga sezilarli darajada ta’sir ko’rsatadi. Talabalarni salbiy ta’sirlardan himoya qilish
uchun zamonaviy akustik talablarga muvofiq jihozlash, shovqin darajasini muntazam
kuzatib borish va profilaktik choralarni amalga oshirish lozim. Shuningdek, talabalarga
stressni kamaytirish va sog’lom turmush tarzini targ’ib etish bo’yicha psixologik va
gigiyenik maslahatlar berish muhimdir.

Tadqiqot natijalari oliy ta’lim muassasalarida shovqin ifloslanishining
kamaytirilishi talabalarning sog’lom muhitda o’qishini ta’minlash uchun muhim
ahamiyatga ega ekanligini ko’rsatdi. Akustik talablarga e’tibor qaratish, psixologik
yordam va stressni boshqarish bo’yicha tadbirlar talabalar salomatligini
mustahkamlashga va ularning akademik ko’rsatkichlarini oshirishga xizmat qiladi.

Mazkur tadqiqot doirasida ishlab chiqilgan tavsiyalar sog’lom va samarali o’quv
mubhitini yaratishda muhim ahamiyatga ega bo’lib, ularni oliy ta’lim muassasalarida
keng qo’llash zarur.

